
KOQNİTİV DİLÇİLİKDƏ ZAMAN VƏ MƏKANIN KONSEPTUAL ASPEKTİ 

 
Xülasə. Təqdim edilmiş məqalədə müasir dilçilik elminin ən aktual problemlərindən biri hesab edilən za-

man və məkan konseptlərinin qarşılıqlı əlaqəsi öz əksini tapır. Dünyanın qavranması prosesində zaman 

və məkan kateqoriyaları mühüm rol oynayırlar. Zaman və məkan konseptlərinin qarşılıqlı vəhdəti mürək-

kəb proses olub çoxşaxəli xarakter daşıyır. Hərəkət terminlərində zamanın konseptuallaşması geniş şəkil-

də vurğulanır. İnsan zamanı onu əhatə edən ətraf mühitdə baş verməkdə olan hadisələri müşahidə edərək 

və fərqləndirərək qavrayır. 

Məqalədə zamanın konseptuallaşması və onun məkanla qarşılıqlı əlaqəsinin əhəmiyyəti vurğulanır. Za-

man və məkan konseptlərinin qarşılıqlı birliyi keçmişdə eyni, yəni vahid zaman və məkan xüsusiyyətləri-

nin varlığı ilə öz təzahürünü tapır. Başlıca olaraq zaman məkan xassələrini müəyyən edən dil vasitələri 

ilə verballıq tapır. Məkan təcrübəsinin yüksək əhəmiyyəti insanın koqnitiv fəalliyyəti zamanı baş verir. 

Konseptual sistemdə hərəkətin ilkinliyi müəyyənləşir və zaman hərəkət terminlərində anlaşılır. İnsanın 

dünyanı dərk etməsi və onu qavraması məkanın dərk edilməsi ilə bilavasitə bağlıdır. Bütün bunlarla ya-

naşı zaman və məkan münasibətlərinin şərh olunması indiyə qədər mübahisəli olaraq qalmaqda davam edir. 

Zaman və məkan kateqoriyaları ümumbəşəri kateqoriyalardır (bu, təbii ki, idrakın milli 

və ya fərdi xüsusiyyətlərini inkar etmir) və dünyanın idrakda əks olunması prosesində əsas rol 

oynayır. İnsan şüuru üçün koordinat sistemi kimi çıxış edən bu kateqoriyalar bizə dünyanın 

cisim və hadisələrini təşkil etməyə şərait yaradır və mətnin konseptual mənalarını izah etmək 

üçün əqli əsasın özülünü təşkil edir. 

Məkan münasibətlərinin və eləcə də məkanın modelləşdirilməsi, dünyanın qavrayış xas-

sələrinin məkan kateqoriyalarında əks etdirilməsi və bu xüsusiyyətlərin insan dilinə çevrilmə-

si müasir elmin ən aktual problemlərindən biri hesab edilir. 

Araşdırma və təcrübələr göstərir ki, insanın qavradığı məkan onu əhatə edən fiziki alə-

min real təsvirinə uyğun gəlmir. Məhz buna görə də məkan fiziki və konseptual xüsusiyyətlə-

rə bölünür. Konseptual məkan əslində mövcud olan həqiqi məkan kimi deyil, abstraksiya kimi 

qavranılır. Dil tədqiqatının predmeti olan konseptual məkan fiziki məkandan daha geniş tətbiq 

dairəsinə malikdir. Məsələn, məkan əhəmiyyətli konstruksiyaların semantik quruluşu real mə-

kanın strukturu ilə bağlı deyildir [6, s. 49]. A.V.Kravçenkoya görə, dildə məkan münasibətlə-

rinin göstəricisi linqvistik vasitələrlə ifadə olunur. Bu halda, natiq və ya nitq prosesinin digər 

iştirakçısı üçölçülü məkanda öz mövqeyini (və ya başqa obyektin mövqeyini) görür, onun 

əsas ölçüləri dildə vahidlərlə təmsil olunur, məsələn, yuxarı-aşağı (şaquli), ön-arxa, sol-sağ 

(üfüqi), içəri-xarici (qarışıq) şəklində ifadə olunur [3, s. 110]. 

Dünyanın koqnitiv qavrayışı obyekt-yer və hadisə-zaman kateqoriyalarında təzahür edir. 

Müntəzəm olaraq zaman və məkan orqanik şəkildə qarşılıqlı vəhdət təşkil etdiklərinə görə 

konseptual topoloji məkan zaman münasibətləri ilə mümkün olur [6, s. 50]. 

Müvafiq konseptin təşəkkülü və zamanın konseptuallaşmaşı çoxşaxəli proses hesab olu-

nur. Təcrübələrə əsasən, ilk növbədə zaman və məkan, ətraf mühit kimi anlayışların meydana 

gəlməsi, obyektlərin fərqləndirilməsi, onların bu və ya digər predmetlərlə vəhdətinin qavranıl-

ması hadisəsini müəyyənləşdirir [4, s. 23]. 

Görkəmli dilşünas alimlərdən M.Conson və C.Lakoffun fikirlərinə əsasən zaman birba-

şa deyil, o, məkan, hadisə və fəaliyyətin terminlərdə bilavasitə konseptuallaşması prosesidir. 

Konseptuallaşma prosesində hadisələr əsaslı rol icra edirlər. C.Lakoff və M.Consonun nəzə-

riyyələrinə əsasən insanda zamanı mahiyyət olaraq nəzərdən keçirmək potensialı mövcud de-

yildir. Bu baxımdan insan zamanı hadisələri müşahidə edərək, fərqləndirərək mənimsəyir, 

dərk edir [9, s.137-139]. Ancaq bu, insanda faktiki zaman təcrübəsinin tamamilə olmaması 

anlamını vermir. Gerçək zamanla vəhdət təşkil edən insan səriştəsi sadəcə olaraq daima pro-

seslərlə birgə münasibətdə olaraq onları özündə birləşdirir. Digər sözlə ifadə etsək zaman həm 

şüurda, həm də dildə, ən çox hadisə terminlərində özünü büruzə verir. Beləliklə, bu da hadisə-

lər baxımından zamanın bu və ya digər xüsusiyyətlərinin qavranılmasını müəyyənləşdirir. 

Zamanın istiqaməti zaman konseptinin konteksinə uyğun olaraq konseptual xüsusiyyət-

lərin formal hala gəlməsi, indiki, keçmiş və gələcək zaman hadisələrinin nizamlılığının, həm-

çinin dönmə, fərqli yönümlülük və qeyri-nizamlılıq kimi xüsusiyyətlərin mənimsənilməsi 

üçün zəmin yaradır. Zamanın ölçülü şəkildə təzahürü hadisələrin təsiri altında multinominal 

şəkildə konseptual xarakter alır [5, s.18-19]. 

Zamanın konseptuallaşmasında hadisə ilə yanaşı olaraq onun məkanla ikitərəfli vəhdəti 

də mühüm hesab edilir. Qeyd etmək lazımdır ki, zaman və məkan münasibətlərinin bu vaxta-

dək olan şərhi müzakirə obyekti olaraq qalmaqdadır. Bununla yanaşı olaraq zaman və məkan 

mülahizələrinə şamil edilən ayrılmaz əlaqə və bölünməz zaman və məkan xüsusiyyətlərinin 

varlığı öz təsdiqini sübut kimi tapmaqdadır. Buna misal olaraq “irəlidə”, “arxada”, “yaxında”, 

“uzaqda” kimi sözlərin dildə mövcudluq faktı vurğulanır. 

Məkan münasibətlərinin zaman münasibətlərinə nəzərən daha öncə vurğulanması barə-

də mülahizələr vardır. İnsan varlığında məkanda yönləndirilmək qabiliyyətinin daha əvvəldən 

mümkün olduğu, zamanda oriyentasiya etmə bacarığının isə daha sonralar inkişafı barədə psi-

xolinqvistlər və dilşünasların araşdırmaları əsas rol oynayır [4, s. 5]. 

Vacib məqam olaraq bildirilməlidir ki, məkan terminlərində zamanın konseptuallaşması 

xüsusiləşdirilmiş qaydada mümkün olmur, yalnızca hadisə və məkanın bilavasitə vəhdəti nəti-

cəsində meydana gəlir. Yalnızca onların qarşılıqlı təsiri altında “uzunluq” konseptual xüsusiy-

yəti əmələ gəlir [8, s.138]. 

Dahi filosof Aristotelə görə zaman orqanik baxımdan hərəkətlə əlaqədardır və kəmiyyət 

xarakteristikasının təmsil olunmasını təmin edir [1, s. 75]. Zaman hərəkət terminlərində qav-

ranılır və konseptual baxımdan hərəkət başlıca olaraq ilkin hesab edilir. Bütün bunlardan belə 

nəticə çıxarmaq olar ki, zaman konsepti hadisə, hərəkət və məkan konseptləri ilə qarşılıqlı əla-

qə təşkil edir. Digər ifadə ilə desək, hadisə, məkan və hərəkət barədə düşüncələr insan dərra-

kəsinin əsas konseptlərindən ən əhəmiyyətlisi hesab edilən zaman konseptinin inkişafı və tə-

yin edilməsinin əsasını təmin edir. 

Belə qənaətə gəlmək olar ki, zaman öz-özlüyündə ümumiləşmiş cəhətləri cəmləşdirən 

sintetik fenomen olub dördüncü ölçü vahidi olaraq başqa ölçü vahidlərinin funksiyalarının da 

cəmləşdirilməsidir. L.N.Lyubinskaya zamanı «bir-biri ilə sıx vəhdətdə olan bir sıra mühüm 

sistemlər arasında münasibət kimi müəyyənləşdirir [4, s. 3]. Məzmunun spesifik xassələrinə 

əsasən zaman struktur cəhətdən konseptual məkanın formalaşması üçün vacib olan ən mürək-

kəb konsept hesab edilir. 

İnsanın koqnitiv fəaliyyəti, onun ətraf mühiti dərk etməsi məkan təcrübəsi və fiziki təc-

rübə ilə bilavasitə əlaqəlidir. Zamanın dildə şəkillənməsi məkan anlayışından kənarda qala 

bilməz, çünki məkan birbaşa olaraq qavrama prosesi ilə mümkün olur və onun şüurda model-

ləşməsi daha da dəyişməz qalır [2, s. 762]. 

Əksər hallarda məkan dil vasitələri ilə verballaşır, məkan mənasını ifadə edən leksik va-

hidləri işlətməklə zaman haqqında mülahizələr yürütmək labüddür. Məsələn, ingilis dilində 

zaman münasibətləri məkan münasibətlərini ifadə edən bir sıra sözönülər və zərflər vasitəsilə 

reprezentasiya olunur: at, on, in, by, about, away, before, behind və s. [7, s. 26]. 

Zaman və məkan anlayışlarının konseptual cəhətdən izahı insanın dil vasitəsi ilə dünya-

nı necə qavradığını və bu qavrayışların hansı mexanizmlərə əsaslandığını aydınlaşdırmağa 

xidmət edir. “Zamanı məkanla əlaqələndirərək o qədər təbii şəkildə anlayırıq ki, düşüncəmi-

zin arxasında dayanan metaforanı çox zaman hiss etmədən fikrimizi ifadə edirik” [10, s. 311]. 

Məsələn: “Zaman uçur” dedikdə əslində zamanın qanadı olmadığını tam anlamı ilə dərk edir, 

lakin “uçmaq” feilini zaman anlayışına tətbiq edirik. “Həyat yoldur” dedikdə həyatın fiziki 

yolu olmadığını anlayır, ancaq “yol” sözü ilə həyatın gedişini izah edirik. 

İşin elmi nəticəsi: Aparılan elmi araşdırmanın nəticəsi olaraq bildirə bilərik ki, insanın 

ətraf aləmi qavrama barədəki təsəvvürlər, onun cəmiyyətə mənsubluğu haqqındakı reallıq za-

man və məkan konseptlərinin əsasında formalaşan əsas komponentdir. Zaman və məkan kate-

qoriyaları haqqındakı araşdırmalar göstərir ki, insan məkan probleminə nəzərən zaman prob-

lemi ilə daha geniş miqyasda maraqlanır. Bildiyimiz kimi zamanı geri çevirmək, ona hakim 

olmaq qeyri-mümkündür, çünki o, insanın əlindən axıb gedir. İnsan hər zaman zamana uyğun-

laşmalıdır. Məkanı isə tabe etmək olduqca anlaşılandır, çünki insanın məkanda maneəsiz şə-

kildə hərəkət etmək və onu zəbt etmək bacarığı vardır. Təhlilimizin nəticəsi olaraq belə bir 

qənayətə gələ bilərik ki, zaman və məkan konseptləri mədəni aləmin əsas göstəricisidir. 

İşin elmi yeniliyi: Aktual mövzular sırasına aid edilən zaman və məkan kateqoriyaları-

nın araşdırılma aspekti daima böyük maraq doğurmuşdur. Təqdim olunmuş məqalədə zaman 

və məkan kateqoriyalarının təhlili nəzəri cəhətdən öz əksini tapır. Zaman və məkan kateqori-

yaları haqqında aparılan araşdırmalar zamanı yazılmış məqalədən elmi- nəzəri mənbə olaraq 

istifadə etmək mümkündür. 

İşin tətbiqi əhəmiyyəti: Bütün bunları nəzərə alaraq qeyd edə bilərik ki, ingilis və Azər-

baycan dillərində məkan xassələrinin nominasiya vasitələri zaman mənalarının ötürülməsi ba-

xımından məhsuldar şəkildə istifadə olunmaqdadır. Müəyyən konseptual sistem daxilində za-

man və məkan kateqoriyalarının araşdırılması müasir elmdə mühüm məna ifadə edir və fən-

lərarası tədqiqat sahələrində bir sıra dilçilərin elmi tədqiqat işlərində əyani surətdə öz əksini 

tapır. Mədəniyyətin əsas konseptlərindən hesab edilən zaman və məkan konseptləri müxtəlif 

dillərdə müqayisəli tədqiqat mövzusu olaraq maraq doğurmaqdadır və günümüzdə bu məsələ-

nin araşdırılması davam etdirilir. 

R.Kh.Mammadzada 

The Conceptual Aspect of Time and Space in Cognitive Linguistics 

Summary 

 

The presented article reflects the interrelation between the concepts of time and space is consid-

ered to be one of the most actual issues in modern linguistic science. The categories of time and space 

play a crucial role in the perception of the world. The unity and interaction of these two concepts rep-

resent a complex and multidimensional process. The conceptualization of time is widely emphasized 

in motion-related terms. Humans perceive time by observing and distinguishing events occurring in 

their surrounding environment. 

The article highlights the importance of the conceptualization of time and its interaction with 

space is highlighted in the article. The unity of time and space concepts is expressed in the past through 

the existence of shared, i.e., unified, temporal and spatial characteristics. Primarily, the time manifests it-

self through linguistic means that define spatial features. The high significance of spatial experience 

emerges during human cognitive activity. In the conceptual system, the primacy of motion is established, 

and time is interpreted through motion-related terms. Human comprehension and perception of the world 

are directly linked to the understanding of space. Nevertheless, the interpretation of time and space rela-

tions remains a subject of scholarly debate to this day. 

Keywords: time, space, event, language, connection, feature, concept 

 

Р.Х.Маммадзада 

Концептуальный аспект времени и пространства в когнитивной лингвистике 

Резюме 

 

Представленная статья отражает взаимосвязь понятий времени и пространства, которая 

считается одной из наиболее актуальных проблем современной лингвистической науки. Катего-

рии времени и пространства играют важнейшую роль в процессе восприятия мира. Единство и 

взаимодействие этих двух концептов представляют собой сложный и многомерный процесс. Кон-

цептуализация времени широко проявляется через термины, связанные с движением. Человек 

воспринимает время, наблюдая и различая события, происходящие в окружающей его среде. 

В статье подчёркивается значимость концептуализации времени и его взаимодействия с 

пространством. Единство понятий времени и пространства проявляется в прошлом через наличие 

общих, то есть унифицированных, временных и пространственных характеристик. Прежде всего, 

время реализуется посредством языковых средств, которые описывают пространственные осо-

бенности. Пространственный опыт приобретает особую значимость в процессе когнитивной дея-

тельности человека. В концептуальной системе устанавливается первичность движения, и время 

осмысляется через термины, связанные с движением. Познание и восприятие мира человеком 

непосредственно связано с осмыслением пространства. Тем не менее, интерпретация отношений 

между временем и пространством до сих пор остаётся предметом научных дискуссий. 

Ключевые слова: время, пространство, событие, язык, связь, характеристика, концепт 

